
   

 

 
   

 
 

10.02.2024, Ulsteinvik 

SAKLISTE FOR ÅRSMØTE I YTRE SØRE SUNNMØRE SYMJEKLUBB 

Årsmøtet blir avholdt onsdag 28 februar kl 18:00. Møtet blir avholdt simultant (fysisk & digitalt) i Herøy 

(frivillighetssentralen) og Ulsteinvik (Biblioteket på Ulstein Arena).  

Saklisten for årsmøtet: 

Sak 1:  Godkjenne de stemmeberettigede medlemmene 

Sak 2: Velge dirigent 

Sak 3:  Velge protokollfører 

Sak 4:  Velge to medlemmer til å underskrive protokollen  

Sak 5:  Godkjenne innkallingen 

Sak 6:  Godkjenne saklisten 

Sak 7:  Behandle idrettslagets årsmelding for 2023 

Sak 8:  Behandle 

Sak 9.1 Idrettslagets regnskap  

Sak 9.2 Styrets økonomiske beretning 

Sak 9: Behandle inkomne forslag og saker  

Sak 10: Fastsette medlemskontingent og treningsavgift, eller gi fullmakt til å fastsette treningsavgifter.   

Sak 11: Vedta idrettslagets budsjett for 2024 

Sak 12: Behandle idrettslagets organisasjonsplan 

Sak 13: Foreta følgende valg: 

13.1 Styre: 

- Leder - Bernt-Aage Ulstein (på valg) 

- Nesteleder – Katrine Vestbøstad (på valg) 

- Styremedlem – Martin Jung Leine (ikke på valg) 

- Styremedlem – Cian Walsh (på valg)  

- Styremedlem – Silje Slotsvik (ikke på valg) 

- Varamedlemmer 

14.2 Kontrollutvalg: 

- Ingrid Fjørtoft (ikke på valg) 

- Silje Saure (ikke på valg)  

14.3 Valgkomité: 

- Frode Nerem (ikke på valg)  

- Torstein Nytun (ikke på valg) 

 
Med vennlig hilsen 
Styret  
 
Relevante dokument (Årsberetning) blir lagt ut på www.ysss.no 25.02.2024. 

http://www.ysss.no/

1 INNLEIING 

Ytre Søre Sunnmøre Symjeklubb (YSSS) er ein klubb som blei etablert 06.09.2016 og har 

organisasjonsnummer 918 078 436. Klubben tilbyr organisert trening og symjeopplæring i region Ytre 

Søre Sunnmøre som omfattar kommunane Hareid, Ulstein, Sande og Herøy.  

2023 har igjen vist at klubben fyller eit behov i lokalsamfunnet med god vekst i talet på aktive symjarar og 

høg aktivitet i symjeopplæringa. Årsmøtet for 2022 blei holdt tysdag 28. mars 2023 på Skaparhuset i 

Ulsteinvik og Frivilligheitssentralen i Herøy.   

Også i det siste året har fokus vore på å implementere punkta i strategien «Etablere YSSS som ein Trinn 2 

klubb» som blei etablert i 2021 for perioden 2021-2024. Som rettleiing i utvikling av strategien og 

klubben, nyttar styret Norges Svømmeforbund si «Klubbtrapp». Dette er ein nyttig guide som definerer 

innsatsområda klubben bør prioritere for å gjere klubben trinnvis litt betre. Dei 5 områda er: 

1. Aktivitet 

2. Trener og Instruktør 

3. Arrangement 

4. Leiing, Organisasjon & Økonomi 

5. Anlegg 

Årsmøtet valgte eit styre beståande av 5 personar og gjennom året blei det heldt 5 styremøter. Klubben 

sitt styre er å ansjå som den daglege leiinga av klubben.  

YSSS som klubb har opplevd god vekst også i 2023, både i medlemsmasse, aktivitet og sportslege resultat. 

Årsmeldinga søkjer å gi eit så godt bilde av drifta som mogeleg. 

 

Styret i YSSS, 25.02.2024 

 

 

______________________ ____________________  ______________________ 

Bernt-Aage Ulstein  Katrine Vestbøstad          Cian Walsh 

 

 

__________________________         _________________________ 

Silje Slotsvik                          Martin Jung Leine

2 VISJON, STRATEGI OG MÅLSETJINGAR 

2.1 Visjon 
YSSS skal vere ein leiande idrettsklubb på Søre Sunnmøre, med tilbod til barn og ungdom som ynskjer å 

lære å symje, og til aktive symjarar i bredde og topp. 

2.2 Verdiar 
• Tryggleik  

o Tryggleik i vatn - tryggleik på land.  

• Trivsel  

o Ein klubb med fokus på idrettsglede og sosial trivsel.   

o Den enkelte medlem skal trivast og oppleve samhold og  venskap, i eit trygt og godt 

klubbmiljø.  

• Takhøgde  

o Ærleg og vise respekt overfor eigne medlemmer, trenarar,  dommarar og konkurrentar 

2.3 Virksomheitside 
o Ytre Søre Sunnmøre Symjeklubb (YSSS) er eit idrettslag som tilbyr grunnleggjande 

symjeopplæring og eit godt treningstilbod for dei som satsar på symjesporten. 

o YSSS skal være den klubben - der symjegleda og den einskilde utøvaren si personlege utvikling 

kjem fyrst. 

2.4 Strategi og målsetjingar 
Gjennom ein «lettvekts»-strategiprosess vinteren 2021 blei det etablert ein strategi for åra 2021-2024 

som beskriv ambisjonsnivået og retninga for den vidare utviklinga av klubben. Gjennom dei 3 siste åra har 

dette synt seg å vere til god hjelp og fleire av måla er i perioden både oppnådde og bekrefta som 

oppnåelege. Hovudmålet mot slutten av strategiperioda i 2024 er formulert slik: 

«YSSS er godt etablert som ein Trinn 2 klubb» 

Dette målet speglar krava og retningslinjene som er definert i Norges Svømmeforbund sin guide for 

klubbutvikling i «Klubbtrappa». Den tek for seg 5 ulike område som må/bør utviklast i parallell for å sikre ei 

robust utvikling som held seg over tid. Dei 5 områda og definerte målsetjingar i YSSS sin strategi er: 

3 SPORT & AKTIVITET 

I sentrum for ein symjeklubb er sjølvsagt aktivitetane den tilbyr. For YSSS inneber dette to 

hovudkategoriar:  

• Symjetrening – for utøvarar som har valt symjing som idrett. YSSS tilbyr denne type organisert 

trening i både Hareid, Ulstein og Herøy. 

• Symjekurs - kursa følgjer opplegget til Norges Svømmeskole, som er Norges Svømmeforbund sin 

nasjonale plan for symjeopplæring. YSSS tilbyr dette for barn (5-11 år), ungdom (11-16 år) og til 

vaksne. 

3.1 Symjetrening 
Treningsåret 2023 har fungert normalt. Hovudtrenar for klubben er Cian Walsh.  

Klubben organiserer sine treningsgrupper i ulike kategoriar, avhengig av alder, mengde og evner: 

• Rekrutt R1 & R2: Typisk alder er 9-11 år. Trenar 1-2 gongar per veke med omlag 600-1200 meter per 

økt. Stort fokus på å automatisere grunnleggjande tekniske ferdigheiter. 

• Konkurranse (K2): Typisk alder er 11-14 år. Trenar 2-3 gongar per veke med omlag 1500-2500 meter 

per økt. Høg fokus på videreutvikling av symjeteknikkane, men også aukande grad av fysisk trening. 

• Konkurranse (K1): Typisk alder er 12-19 år. Trenar minst 3-4 ganger i organiserte økter per veke i 

tillegg til 2-4 egentreningar. Fokus på allsidigheit der dei regionale (LÅMØ) og nasjonale (ÅM) 

årsklassekonkurransane står i sentrum for treningsarbeidet. 

• Damebading (Hareid): YSSS arrangerer felles damebading i bassenget på Hareid kvar torsdag mellom 

19:00-20:00. Dette er eit populært og godt besøkt tilbod som også har eit element av inkludering i 

seg, då mange av deltakarane har ein framandkulturell bakgrunn.  

Det er laga gode skildringar på innhald, forventningar og krav til utstyr i dei ulike gruppene som ligg 

tilgjengeleg på web, https://www.ysss.no/treningsgrupper. På kvar av lokasjonane er det ein ansvarleg 

trenar for betre koordinering. Treningstider i dei ulike anlegga er oppsummert i figuren under. 

 

https://www.ysss.no/treningsgrupper

Oversikt over tal på aktive deltakarar (henta frå medlemmer i klubben sine Spond-grupper) i dei ulike 

gruppene er vist i tabell og graf under. Sidan det ofte er ein «flytande» overgang mellom gruppene 1 og 2 

for både rekrutt og konkurranse er desse vist som ei gruppe. 

Overgangen mellom kurs og trening er veldig 

sårbar, der kan ein miste mange utøvarar. Basert 

på erfaringar klubben har hausta har ein valt å 

halde borna lenger i kursopplegget før dei entrar 

rekruttklassa. Dette forklarer nedgang i 

rekruttgruppene.  

Derimot har klubben hatt ein «eksplosiv» vekst i 

konkurransegruppene. Det er gledeleg å sjå og 

syner at innsatsen på kurs og rekrutt har gitt seg utslag i at fleire velgjer symjing som idrett i vår region. 

 

 

  

Lokasjon Gruppe 2020 2021 2022 2023

Rekrutt R1&R2 9 14 9 0

Konkurranse (K1&K2) 0 0 0 0

Damebading 7 7 10 11

Rekrutt R1&R2 19 19 23 10

Konkurranse (K1&K2) 1 1 5 24

Damebading 0 0 0 0

Rekrutt R1&R2 9 17 25 11

Konkurranse (K1&K2) 0 0 2 13

Damebading 0 0 0 0

Rekrutt R1&R2 37 50 57 21

Konkurranse (K1&K2) 1 1 7 37

Damebading 7 7 10 11

HAREID

ULSTEIN

HERØY

Sum YSSS

3.1.1 STEMNER OG KONKURRANSER 
YSSS såg ei kraftig auke i stemnedeltaking i 2022, og dette har haldt fram også i 2023. Det blir skilt 

mellom approberte (offisielle tider) stemner og uapproberte stemner (typisk er dette det ein kallar 

«rekruttstemner»).  

For gruppene innan konkurransesymjing (K1 & K2) har aktiviteten og deltakinga på approberte stemner 

vore høg. Ei samla oversikt over stemner med deltaking frå YSSS: 

 

Samla sett representerer dette godt over 500 individuelle startar i dei ulike stemna. Ekstra gledeleg er 

det at resultata frå desse stemna syner at klubben har fått fram ei gruppe som hevdar seg godt, både 

regionalt og nasjonalt. Ei oppsummering av resultata viser dette: 

• 6 utøvarar kvalifiserte seg til Landsdels Årsklassemeisterskap - Region Midt 2023 (LÅMØ) i 

Trondheim. Plasseringar: 1,1,2,5,8,20. 

• 3 utøvarar kvalifiserte seg gjennom prestasjonar på LÅMØ til til Årsklassemeisterskapen (ÅM, 

landsfinaler) i Oslo (Bærum).  

o 1 utøvar kom heim med samanlagt seiar for sin klasse (para, damer). 

• 3 utøvarar blei kretsmeister i 1 eller fleire øvingar i løpet av 2023 

• 1 utøvar (paraklassen, S10) tok 1 gull, 4 sølv og 1 bronse under NM i Langbane,  Senior i 

Fredrikstad i Juli 

• 1 utøvar (paraklassen, S10) tok 4 gull, 3 sølv og 1 bronse NM i Kortbane i Bergen i November.  

• 1 utøvar (paraklassen, S10) representerte Norge i Nordisk Meisterskap i Tartu, Estland. 

• 1 utøvar (paraklassen, S10) blei tatt opp i NextGen utviklingsgruppe. Dette er eit tilbod i regi av 

NSF til unge utøvarar med ambisjonar om å hevde seg internasjonalt og som jobbar målretta for 

å nå sine mål.  

Approbert Stevne Stad Arrangør Dato Antall deltakarar 

Trøndersvøm Trondheim Trondhjem SLK 13-15 Januar 1 

Jugendsvøm Brattvåg Ålesund SLK 11-12 Februar 13 

Vårduppen Nordfjordeid Eid SK 25-26 Februar 6 

LÅMØ Midt 2023 Trondheim Trondhjems SLK 16-19 Mars 6 

Atlantic Race Kristiansund Kristiansund SK 25-26 Mars 7 

Bergen Swim Festival Bergen Bergensklubbane 21-23 April 1 

ÅM Nadderud Bærumsvømmerne 27-29 Mai 3 

Førdesprinten Førde Førde IL Symjing 3-4 Juni 6 

AdO Cup Bergen Bergensklubbene 17-19 Juni 4 

NM Langbane 2023 Fredrikstad Kongstensvømmerne 1-4 Juli 1 

Rosesvøm Molde Molde SLK 30-1 Oktober 14 

Kristiansund Open Kristiansund KSK 20-22 Oktober 11 

Taremaresvøm Brattvåg Stavanger SK 11-12 November 16 

NM Kortbane Bergen Bergensklubbane 16-19 November 1 

Jugendsvøm Ålesund Aalesunds SLK 9-10 Desember 15 

• 2 utøvarar som var tatt ut til regionslaget Region Nord (dei 20-30 beste symjarane frå Møre og 

Romsdal, Trøndelag, Nordland, Troms og Finnmark) 

• 9 utøvarar er kvalifisert til Landsdelsmeisterskap Region Midt 2024 

Dette er svært gode resultat av ein – i målestokk – liten symjeklubb både i regionen og i Norge. All 

honnør til alle intruktørar, trenarar og ikkje minst utøvarar som har bidrege til dette! 

Resultata er heilt i henhold til strategien og måla som blei lagt i 2021: Ved å satse på rekruttering i form 

av symjeskulen og samtidig jobbe med å skape eit sosialt miljø vil ein før eller seinare sjå resultat i «andre 

enden» i form av resultat på regionalt og nasjonalt nivå. Det som er overraskande er at resultata har 

kome så raskt. Illustrasjonen under syner samanhengen og trinna i utviklinga av symjarane til YSSS:  

 

 YSSS har også hatt god deltaking på rekruttstemner (R1 & R2) i løpet av året. Dette er eit svært viktig 

moment for å «ufarleggjere» og førebu rekruttane på deltaking i  approberte stemne. Det blir ikkje notert 

tider eller plasseringar på rekruttstemna – fokus er på å det sosiale og det å delta. Oppsummering av 

deltakingar frå YSSS: 

 

 

 

Stemne Stad Arrangør Dato Antall Deltakarar 

Jugendsvøm  Brattvåg Aalesunds SLK 11-12.Februar 13 

Vårduppen Nordfjordeid Eid SK 25.Februar 10 

Vårsvøm Herøy YSSS 6.Mai 22 

Smak av Ulstein Ulsteinvik YSSS 10.jun 24 

Hauststemne Nordfjordeid Eid SK 4.November 7 

Taremaresvøm Brattvåg Brattvåg SK 11-12. november 8 

Jugendsvøm Ålesund Aalesunds SLK 9 desember 10 

Bilder frå LÅMØ 2023 og ÅM 2023 og dei fyrste NM-medaljane for YSS Symjeklubb! 

3.2 YSSS Symjeskule 

3.2 

YSSS Symjeskule blei lansert som eit konsept hausten 2020. Kvart år set klubben seg aktivitetsmål for å 

følgje utviklinga. For 2023 blei mål vs resultat som vist i tabellen under: 

Indikator Mål 2023 Oppnådd pr 31.12.2023 

Antal kurs 44 38 

Totalt antal deltakarar på kurs 394 253 
 

Utviklinga for symjeskulen frå 2020 til 2023 er vist i diagrammet under.  

 

Trass at vi ikkje nådde mål satt for symjeskulen så er vi godt nøgd med resultatet. I 2022 hadde vi over 

normalt stor symjeskuleaktivitet og ambisjonen for 2023 var høg. For dei 38 kursa vi gjennomførte hadde 

vi 365 kursplassar tilgjengeleg, og vi hadde ledig kapasitet på 25 av kursa våre. 176 unike deltakarar som 

indikerer at rundt 30% kjem tilbake  på kurs. 

Vi har hatt symjekurs 1 gong pr veke i 2023. Hausten 2023 gjennomførte vi kun ein kursrunde på 15 

gongar sidan 2x10 gongar ikkje gjekk opp med veker før jul. Kursa vi annonserte på Hareid hausten 2023 

måtte avlysast grunna manglande påmelding.  

I løpet av 2023 flytta vi selunge-kurset inn i terapibassenget på Ulstein Arena. Dette fordi vi såg at det blei 

for tidleg overgong for mange frå grunnkursa (vasstilvenning, kval, skilpadde og pingvin) over i 

treningsbassenget. Det viser seg å fungere bra og erstattar Pingvin+ som vi etablerte i 2022 for å dekke 

same behov.  

Hausten 2023 blei også kursa omorganisert til å køyre fleire nivå i terapibassenget samstundes.  

I 2023 har vi ikkje gjennomført eigne symjekurs for flyktningar, men har inkludert flyktningar i vår 

normale kursaktivitet. Det har fungert bra. YSSS har dekka kursavgift med midlar klubben fekk frå Møre 

og Romsdal fylkeskommune. Samla dekka vi kursavgift til 12 flyktningar på kurs i 2023 med støtta frå 

Møre og Romsdal fylkeskommune. 

Årsmøtet i 2021 godkjente eit budsjett som inkluderte rekruttering av ei %-stilling som 

symjeskulekoordinator. Frå 1. april 2022 vart Julie Stakkestad Stenersen tilsett i 30% stilling og ho slutta 

30. juni 2023. Sigrid Sætre blei då tilsett i ein 100% stilling som symjeskulekoordinator, trenar og 

administrator. Dette har fungert godt og betra dagleg oppfølging og drift av symjeskulen.  

Det er god dialog med Ulstein Arena, Sunnmørsbadet og Hareid Symjehall om leige av basseng. Vi ser 

openbare teikn på at kursaktiviteten bidrar til auke i rekruttering av medlemmer til symjeklubben. YSSS er 

svært godt nøgd med kursaktiviteten i 2023 og tar med seg læring frå 2023 inn i 2024. 

4 TRENAR OG INSTRUKTØR 

4.1 Opplæring av trenarar og instruktørar 
Det er særs viktig for YSSS som klubb å rekruttere nok instruktørar til Symjeskulen og trenarar til klubben. 

Med auka kursaktivitet i året som gjekk har vi fått merke kor sårbart dette kan vere. Spesielt er det 

underskot på vaksne instruktørar (>18 år).  

Det har siste året vore endringar i kursutdanninga til NSF. Det er blitt digital undervisning som blir 

gjennomført på gitte tidspunkt (1-2 gongar i halvåret). Dette er tidkrevande for instruktørane. I tillegg 

skal det gjennomførast ein praksisdel og instruktørar må delta der det blir gjennomført i regionen. Det 

tek derfor lenger tid å utdanne seg til instruktør, inntil 6 mnd.  

I 2023 vart det  gjennomført  1 instruktørkurs i regi av YSSS (Begynnerinstruktør, 10.-12. mars, Ulstein 

Arena). Dette instruktørkurset la til rette for at flyktningar kunne delta og det var derfor kombinert 

norsk/engelsk. Vi hadde med 2 flyktningar på dette kurset. 

I 2023 hadde vi 26 aktive instruktørar fordelt på Herøy, Hareid og Ulstein. 

4.2 Årleg livredningsprøve 
For å oppretthalde autorisasjon som instruktør og/eller trenar i Norges Svømmeforbund, må ein avlegge 

årleg prøve i livredning. Denne skal gjennomførast ein gong kvart år. Bestått prøve blir påtegna i 

kompetansekortet til den enkelte.  

YSSS arrangerte livredningsprøve for sine instruktørar i august 2023. Ei liste blir ajourført av 

Symjeskuleansvarleg i etterkant.  

4.3 Instruktørar i Symjeskulen 
Instruktørane er ein nøkkelressurs for effektiv og god drift av symjeskulen. Instruktørkapasitet har i 

periodar vore ei avgrensing for kursaktiviteten vår, særleg i Ulstein. Vi har testa ut ulike plattformer for 

kommunikasjon, og til ei viss grad lykkast med det. Måten vi kommuniserer er avgjerande for å avklare og 

finne gode løysingar i gjennomføring av kurs.  

Honorar til instruktørar i 2023 vart oppjustert til 140 kr/t for instruktør-I utdanning, 160 kr/t for dei med 

instruktør-II utdanning, og 180 kr/t for dei med Trener 1 utdanning. 

Minidrett.no har blitt oppdatert slik at dette er eit enklare reiskap å bruke. Dette er no ei side som kan 

brukast som ei oversikt over alle instruktørar og trenarar vi har i klubben. På denne sida ser ein alle som 

er instruktør/trenar og har full oversikt over utdanning og politiattest. Dette fører til ei mykje betre 

oversikt for dei som har ansvar for det administrative. For å kome seg inn på denne lista må ein ta ulike 

trenarattesta. Der finst ein for barn, ungdom og vaksne. Dette er små kurs som er obligatorisk å ha som 

instruktør eller trenar. Desse kursa er med å forberede deg på kva du kan møte på i møte med 

deltakara/utøvarar på kurs eller trening. Alle våre instruktørar og trenarar (17 stk) har no tatt trenarattest 

og er registrert på minidrett.    

  

https://www.minidrett.no/

5 ARRANGEMENT 

5.1 Sosialt miljø 
Klubben har lagt  stor vekt på å etablere eit sosialt og trygt fellesskap. I forbindelse med stemner med 

overnatting o.l. har trenarane våre, Julie og Sigrid, vore veldig flinke til å ta vare på borna og lage ei god 

ramme rundt reisa.  

Ei oppfordring og ein ambisjon i åra som kjem er å involvere foreldra i større grad til å ta ansvar for ulike 

arbeidsoppgåver i forbindelse med arrangement.  

5.2 Vårsvøm - rekruttstemne 
6. juni 2023 arrangerte YSSS sitt fyrste rekruttstemne. Julie 

og Sigrid tok hovudansvar for planlegging og organisering, og 

det var god involvering av føresette i gjennomføringa. Mykje 

læring og vi har sjekklister for tilsvarande arrangement. 61 

symjarar deltok frå YSSS, Ålesund og Volda symjeklubbar. 

5.3 Ministevne - «Smak av Ulstein» 
Under festivalen «Smak av Ulstein» arrangerte symjeklubben 

i uhøgtidleg konkurranse for store og små med manuell 

tidtaking. For mange av borna var dette første gangen på ein 

startpall og arrangementet kan seiast å ha vore særs 

vellukka. Dette er blitt ein tradisjon i YSSS. 

Medieoppslag høve internstemnet arrangert under ‘Smak av Ulstein’. 

5.4 Sommaravslutning 
På ein av dei suraste dagane i juni samla klubben seg til sommaravslutning på Holesanden, Hareid. Veret 

la ingen dempar på stemninga. Vi leika, bada, kosa oss og sa ‘på gjensyn’ til Julie.  

5.5 Strandrydding 
YSSS samla ein engasjert og superbra gjeng i slutten av september til strandrydding i Kjerringnesmyra på 

Dimna, Ulstein. Totalt samla vi 380 kg søppel. Som takk for dugnadsinnsatsen mottok vi 7000,- frå 

Sunnmøre Friluftsråd/Runde Miljøsenter/SSR. Vi kom også i Vikebladet for denne bragda. 

 

5.6 Juleavslutning 
Etter ei skikkeleg slitsam laurdagsøkt i Ulsteinbadet samlast K1 og K2 til juleavslutning på Skaparhuset, 

Ulsteinvik. Der åt vi pizza, bakte pepperkaker, bygde lego-juleby, printa og klipte julepynt, prøvde VR-

briller medan vi høyrde på julemusikk.  

5.7 «Grinch Week» og årsavslutning 
Grinch week er også blitt ein tradisjon i YSSS. I løpet av romjula 

gjennomførte dei ivrigaste symjarane heile 5 treningsøktersom 

blei toppa med 10 000m oppdelt i 100x100m med 2 min starttid 

på nyttårsafta. 

Aktiviteten samla 10 symjarar frå 4 ulike klubbar; YSSS, ÅSLK, 

Hamar IL svømming, Åstveit svømmeklubb.  

6 LEIING 

6.1 Styre og leiing 
Årsmøtet blei avholdt 16.03 på Ulstein Hotell. Protokoll ligg ute på websida. Innmeldt styresamansetjing 

til Brønnøysundregisteret og Noregs Idrettsforbund (NIF) etter dette: 

• Styreleiar: Bernt-Aage Ulstein (f. 1974) 

• Nestleiar: Katrine Vestbøstad (f. 1977) 

• Styremedlem: Martin Jung Leine (f. 1976) 

• Styremedlem: Silje Slotsvik (f. 1983) 

• Styremedlem: Cian Walsh (f. 1977) 

6.2 Funksjonar og verv 

6.2.1 VALKOMMITE 
Valkommite består av Frode Nerem og Torstein Nytun. 

6.2.2 KONTROLLUTVAL 
Kontrollutval består av Silje Saure og Ingrid Fjørtoft. 

6.2.3 ANSVARLEG POLITIATTESTAR 
Alle idrettslag pliktar å innhente politiattest for personar som skal utføre oppgaver som inneber eit tillits- 

eller ansvarsforhold overfor mindreårige (under 18 år) eller menneske med utviklingshemming. YSSS har 

derfor etablert ei rolle som ansvarleg for politiattestar (Sigrid Sætre). Ordninga fungerer slik at instruktør 

er sjølv ansvarleg for søknaden og ved framvising til eitt eller fleire styremedlem blir instruktørlista 

ajourført. 

6.2.4 BARNEIDRETTSANSVARLEG 
Alle idrettslag som organiserer barneidrett skal utnemne ein person som er ansvarleg for barneidretten i 

idrettslaget. Sidan 2022 har dette vervet vore tillagt Ingrid Redse Mjaaseth. Dette er registrert i NIF sine 

register. 

6.2.5 SYMJESKULEANSVARLEG 
Symjeskuleansvarleg er ei særs viktig rolle i klubben. Hovudoppgåver: 

 

Julie Stakkestad Stenersen var tilsett i 30% stilling i YSSS som Symjeskulekoordinator fram til 30. juni 

2023. Sigrid Sætre vart tilsett frå og med 1. juli 2023 i 100% stilling som symjeskulekoordinator, trenar og 

administrator. Dette har fungert godt og betra dagleg oppfølging og drift av symjeskulen. 

1) Kvalitetssikre klubbens kurstilbud gjennom å planlegge, organisere, gjennomføre og evaluere kurs i henhold til 

metodikk i Norges Svømmeskole 

2) Herunder påligger det å koordinere med hovedinstruktører for alle avdelinger av YSSS (Hareid, Ulsteinvik og 

Herøy) 

3) Utarbeidelse av oppmøtelister, lønnshandtering inn mot kasserer, informere økonomiansvarlig ved behov, levere 

enkle kursregneskap ved årets slutt.  

4) Dokumentere svømmeskolens utvikling og utvikle nye kurs og tilbud ved behov. 

6.2.6 HOVUDTRENAR 
Hovudtrenar er ei anna viktig rolle i YSSS. Formålet med rolla «Hovudtrenar» er :  

 

Styremedlem Cian Walsh har hatt denne rolla i 2023. Han har Trener 1 utdanning frå Norges 

Svømmeforbund.  

6.3 Medlemmer 
YSSS nyttar SpondClub som medlemsregister. Dette systemet har integrasjon til NIF sine 

medlemsregister. Dagleg oppfølging av medlemslister har blitt gjort av Sigrid Sætre frå 1. juli.  

Det blir fortsatt jobba med å betre denne funksjonen i klubben – då dette er eit arbeid som krev 

kontinuerlig innsats. I takt med klubben sin vekst har det vist seg at dette er eit område som må styrkast i 

åra som kjem. 

I SpondClub nyttar YSSS medlemskategoriane:  

• «Aktiv utøvar» 

• «Medlem»  

• «Symjeskulelev».  

Oversikt for dei tre siste åra: 

 

Hovedtrener skal ivareta og utvikle klubbens sportslige svømmetilbud i henhold til sportslig plan fra svømmeskole til 

elite og at denne harmoner med anbefalinger fra NSF. Hovedtrener har en nøkkelrolle i strategien for YSSS sin utvikling. 

7 ORGANISASJON & ØKONOMI 

7.1 Økonomi – resultat 2023  
YSSS sin økonomi fekk ei negativ utvikling i 

2023. Året enda med eit driftsunderskot 

på -126.584,-. Det var lagt opp til eit 0-

resultat i budsjettet. 

Medan driftsinntektene nesten nådde 

budsjettet (950.523,- vs budsjettert 

964.000,-) var det på kostnadssida dei 

største avvika kom. 

Bortsett frå at «alt» anna i samfunnet blei 

dyrare i 2023, kan avviket for YSSS tilskrivast kostnadsoverskridingar på «Andre Driftskostnader».  Det er 

spesielt 3 forhold som bidreg til dette: 

• Auka aktivitet i konkurransegruppa: Med den store veksten i talet på aktive utøvarar, som 

samtidig har gjort det svært bra ved å kvalifisere seg til regionale (LÅMØ) og nasjonale (ÅM, NM) 

meisterskap, aukar kostnader til reiser og påmeldingsavgifter. Dei negative avvika i høve budsjett 

er her høvesvis ca 25.000,- og 50.000,- . Auka aktivitet er rett nok ei «gledeleg» utvikling, men 

det illustrerer godt utfordringane med å vere ein liten symjeklubb på Nordvestlandet: Dei fleste 

større stemna krev reiser til dei store byane (Oslo, Bergen), og då dreg ein på seg kostnader til 

fly, hotell og mat. 

• Regnskapshonorar: Vinteren 2023 inngjekk YSSS avtale med Reknehuset AS om assistanse med 

bokføring, føring av lønn og innmelding av skatt og avgifter. Dette var ikkje tilstrekkeleg 

hensynteke i budsjettet og representerer eit meirforbruk på 32.000,-.  

• Periodisering av inntekter/kostnader: I 2022 fekk YSSS tilsagn på inkluderingsmidlar til 

flyktningar frå M&R Fylkeskommune på 133.000,-. Mesteparten av dette blei utbetalt i 2022 

(derav den høge kursinntekta i 2022), medan dei fleste aktivitetane blei gjennomført i 2023. Med 

aktivitetane og rapportering om framdrift kjem også kostnader, belasta konto «6860 Møte, kurs 

oppdatering», og representerer eit meirforbruk på ca 40.000,- i høve budsjett. 

Konklusjonen blir då at 2022-resultatet bar preg av unormalt høge inntekter, medan 2023 ser ein auke i 

kostnadane som følgje av høg aktivitet. Ser ein dei to åra (2022, 2023) under eitt, gjekk YSSS ut med eit 

overskot på ca 39.000,-. Men, det er klart at 2023 gjorde eit negativt innhogg i likviditeten til klubben. 

Grunnlogikken i å få økonomien i ein symjeklubb til å gå rundt er at inntekter frå kursvirksomheit går med 

til å oppretthalde eit godt sportsleg tilbod til dei aktive utøvarane. Inntekter består av Salgsinntekter, som 

hovudsaklig omfattar sponsorinntekter og offentlege tilskot, og «Annen driftsinntekt» som omfattar 

inntekter fra Symjeskulen og medlems- og treningsavgifter frå medlemmer. Ser ein på kursinntekter i 

2023 viser desse ein nedgang frå 2022 (542.490,- til 401.028,-). Nesten heile reduksjonen kan tilskrivast 

den nemnde støtta frå Fylkeskommunen i 2022.  

Konto Resultat Budsjett Avvik

Salgsinntekt 430 590 375 000 55 590

Annen driftsinntekt 519 934 589 000 -69 066

Sum driftsinntekter 950 523 964 000 -13 477

Varekostnad 24 456 40 000 -15 544

Lønnskostnad 507 224 521 811 -14 587

Annen driftskostnad 545 348 401 610 143 738

Sum driftskostnader 1 077 028 963 421 113 607

Driftsresultat -126 504 579 -127 083

Netto finansposter -80 -1 400 1 320

Resultat før skatt -126 584 -821 -125 763

Ordinært resultat -126 584 -821 -125 763

Udisponert overskudd/underskudd -126 584 -821 -125 763

2023 sammenlignet med budsjett

Kostnader i ein symjeklubb er hovudsakleg knytt til Lønnskostnad (honorar til trenarar og instruktørar) og 

Annen Driftskostnad som inneheld leige av basseng, kurs til instruktørar, utstyr til bruk i trening og kurs, 

samt påmeldingsavgifter og reiseutgifter til stemner. 

I tabellen under er hovudpostane for dei 5 siste åra skissert, saman med foreslått budsjettal for 2024. 

Samanlikningar er vist lengst til høgre. Omsetning og resultat er vist grafisk under. 

  

Utviklinga er i tråd med strategien og det ser ut til at klubben vil nå dei økonomiske måla som er satt for 

perioden 2021-2024 med god margin. Samstundes skal det nemnast at effektiv drift og god 

kostnadskontroll blir særs viktig i åra som kjem.  Spesielt bør utfordringa med auka tal på aktive utøvarar 

nemnast og her har klubben sett seg nøydd til å endre prinsipp med tanke på påmeldingsavgifter. Frå 

2024 vil kvar utøvar få godskreve maksimalt 2 startar per dag på stemne. Startar utover dette må utøvar 

dekkje sjølv. Det må også leggast opp til auke i egenandelar med tanke på reise og opphald.  

Resultatregnskap YSSS 2019 2020 2021 2022 2023 2024E 2022 vs 2023 2024E vs 2023

Salgsinntekt 87 072          144 438       357 417        299 069        430 590     421 000  44 % -2 %

Annen driftsinntekt 160 549       234 794       453 221        643 785        519 934     498 000  -19 % -4 %

Sum driftsinntekter 247 621       379 232       810 638        942 855        950 523     919 000  1 % -3 %

Varekostnad -                -                75 175          40 944          24 456       25 000     -40 % 2 %

Lønnskostnad 93 810          59 059          140 634        351 296        507 224     472 090  44 % -7 %

Annen driftskostnad 165 948       141 738       339 449        384 763        545 348     415 820  42 % -24 %

Sum driftskostnader 259 758       200 797       555 258        777 002        1 077 028 912 910  39 % -15 %

Driftsresultat 12 137-      178 435    255 380    165 853    126 504-  6 090    -176 % 95 %

Resultatmargin -5 % 47 % 32 % 18 % -13 % 1 %

7.2 Budsjett 2024 
I budsjettet for 2024 er det estimert ein liten 

nedgang i inntekter. Vi har erfart utfordringar med å 

rekruttere Symjeskulekoordinator og ser for oss at 

det kan bli utfordrande å halde eit like høgt 

aktivitetsnivå på kurs/opplæring det komande året. 

Vidare er det forsøkt kompensert med ei auke i 

sponsorinntekter på ca 80.000,-. Her er det viktig at 

alle føresette i YSSS nyttar sitt nettverk og leitar etter moglege nye sponsorar! 

Det er budsjettert med ein lønnskostnad på ca 470.000,-. Dette inkluderer 20% stilling som trenar i Herøy 

og 50% stilling som Symjeskulekoordinator. Sigrid Sætre sluttar i noverande 100% stilling 31.03.2024.  

Vidare er det forsøkt å halde Andre Driftskostnader så låge som mogeleg, der nemnde prinsippendring i 

forhold til påmeldingar og eigenandeler ved reiser/stemner er tiltak som skal gi effekt.  

Detaljert resultatregnskap for 2023 og budsjett for 2024 er å finne i vedlegg 1.  

YSSS implementerte i 2021 regnskapsprogrammet PowerOfficeGo. Saman med assistanse frå Reknehuset 

AS har dette gitt eit betydeleg løft for klubben i form av automatiserte og kvalitetssikra prosessar for 

faktura- og bilagskontroll, sporbarheit, lønnsutbetalingar og ikkje minst resultat- og budsjettovervaking. 

7.3 Informasjon, kommunikasjon og profilering 
Å drive ein symjeklubb som er spreidd på 3 ulike lokasjonar der ein «soknar» til sitt eige lokale basseng 

har sine utfordringar. Under stiftinga i 2016 kom det ganske klare signal frå Norges Svømmeforbund at 

nedslagsfeltet rettferdiggjorde maksimalt ein klubb.  

Utfordingane til YSSS i kvardagen går ut på å: 

• Få rett og konsistent informasjon ut til medlemmar, instuktørar og trenarar.  

• Samordning av trenings- og kursinnhald, samt å levere dette med ein konsistent kvalitet på tvers 

av lokasjonar 

• Tilgang på ressurspersonar på dei ulike lokasjonane, det vere seg trenarar, instruktører, 

styremedlemmer eller frivillige. I dette må også nevnast trivielle ting som kompetansedeling og 

transport. 

• Definerte roller og ansvar med tydelige mandat (lokalt vs klubben totalt) 

Ein nyttar og i stor grad Facebook til kommunikasjon og denne er integrert med nettsida. På denne måten 

evnar klubben å ha ein jamnare nyheitsstraum ut til medlemmar og kundar. Instagram-kontoen for YSSS 

som blir flittig brukt av dei yngre og aktive medlemmane i klubben. Det viser seg at dette er ein god kanal 

for å «følge» andre symjeklubbar og utøvarar i landet. Sosiale Media er uansett ei viktig kjelde og satsing 

for kommunikasjon i YSSS. 

YSSS nyttar Spond til kommunikasjon med symjeskuleelevar og treningsutøvarar, samt 

betaling/innkreving av fordringar. 

Konto Budsjett 2024  vs 2023 % av oms

Salgsinntekt 421 000 -2 % 46 %

Annen driftsinntekt 498 000 -4 % 54 %

Sum driftsinntekter 919 000 -3 % 100 %

Varekostnad 25 000 2 % 3 %

Lønnskostnad 472 090 -7 % 51 %

Annen driftskostnad 415 820 -24 % 45 %

Sum driftskostnader 912 910 -15 % 99 %

Driftsresultat 6 090 -100 % 1 %

Budsjett 2024

Gjennom året har klubben fleire gongar vore omtalt i media gjennom gode sportslege prestasjonar, 

arrangement og sponsorkontrakter (Vikebladet, Vestlandsnytt, NRK Radio). 

Klubben har klubbantrekk som blir innkjøpt frå Arbiro. Desse blir så selt til medlemmar med ein viss 

eigenandel. Dette har blitt svært populære antrekk som bygger identitet, men som samstundes profilerer 

våre viktigaste sponsorar. Det er obligatorisk å nytte klubbtøy på stemner og samlingar. 

 

 

 

7.4 Sponsorar og støttespelarar 
Som eit ledd i strategiplanen vart det i 2021 sett i verk ein plan for å auke sponsorinntektene. 

Hovudformålet er å sikre ein stabil inntektsstraum som kan balansere drifta når ein no går inn i ei periode 

med større profesjonalisering og auka kostpådrag.  

I november 2022 fekk ein på plass ei fornya avtale med Sparebanken Møre som strekk seg til og med 

2025. Dette gir tryggleik for vidare satsing og utvikling av klubben. I høve budsjetterte sponsorinntekter i 

2024 har ein p.t. eit gap på ca 100.000,- i forhold til å ha avtaler på plass. Dette blir ein viktig jobb for det 

nye styret etter årsmøtet. 

 

Alle medlemmer har eit ansvar for å fremme desse aktørane gjennom profilering på klubbantrekk etc. 

7.5 Offentleg støtte 
I 2022 fekk YSSS tilsagn på 133.300,- frå Møre og Romsdal fylkeskommune på søknad om midlar til 

inkludering av flyktningar. Det meste av aktiviteten knytt til tilsagnet vart gjennomført i 2023. Totalt 42 

flyktningar har deltatt i YSSS si aktivitet i dette prosjektet. Dette er vinn-vinn for klubben og deltakarane 

og vi meiner prosjektet har bidratt til sitt formål; Inkludering, meistring og symjeglede. Prosjektet vart 

avslutta ved årsskifte 2023/2024. 

 

Type Bedrift 2021 2022 2023 2024 2025 2026

1) Generalsponsor Sparebanken Møre ASA

2) Hovudsponsor Jets Vacuum AS -                

2) Hovudsponsor Ulmatec Eiendom AS

2) Hovudsponsor Brakali Group AS

3) Samarbeidspartnar Tussa AS -                

3) Samarbeidspartnar Island Offshore AS

3) Samarbeidspartnar Olympic Subsea ASA

3) Samarbeidspartnar Ulsmo ASA

3) Samarbeidspartnar BDO

3) Samarbeidspartnar Mare Safety 

3) Samarbeidspartnar Bucci Arkitekter AS

3) Samarbeidspartnar HAV Group ASA

Sum Sponsorinntekter 135 000       169 000       231 500       197 000       167 000       27 000     

Sponsoroversikt YSSS

8 ANLEGG 

YSSS er i ein veldig god posisjon når det gjeld tilgang på basseng. Mange klubbar i Noreg har dette som si 

største utfordring, men etter dei store utbyggingane i Ulstein og Herøy dei siste 10 åra vil vi hevde at 

dette er ein av styrkane til klubben. 

Klubben har hatt nokre utfordringar med å harmonisere treningskostnadar til medlemmar på tvers av 

lokasjonane – og dette har nok vore med på å bygge ei barriere for eit tettare treningsmiljø innad i 

klubben. Bakgrunnen for dette er at anlegga blir drive på 3 ulike måtar av 3 ulike aktørar: 

• Anlegget i Ulstein (Ulstein Arena) er kommunalt, men blir drive kommersielt som eit badeland. 

Tilgang til både terapibad og 25m basseng.  

• Anlegget i Herøy (Sunnmørsbadet) er privat og blir drive som eit kommersielt badeland. Tilgang 

til både terapibad og 25m basseng. 

• Anlegget på Hareid (Hareid Symjehall) er eit kommunalt anlegg, men utan bemanning. Dette gjer 

at YSSS må stille med eigen badevakt på trening/kurs. 12,5m basseng. 

Det skal nemnast at alle tre anlegga har utvikla eit godt samarbeid med YSSS og strekkjer seg langt for å 

legge forholda til rette. YSSS sine medlemmar har  også svært gunstige rabattordningar på årskort (-20% 

på Ulstein Arena og -50% på Sunnmørsbadet). På Ulstein Arena har YSSS 4 stk årskort til bruk for 

medlemmar frå dei andre lokasjonane. 

9 VEDLEGG 1: RESULTATREGNSKAP 2023 OG BUDSJETT 2024 

 



 

Side 21 
 

10 VEDLEGG 2: FORSLAG TIL KONTIGENTER OG TRENINGSAVGIFTER 

Avgift Sats Kommentar 

Medlemskontigent 200,- Faktureres i 1. kvartal 

Treningsavgift – Rekrutt B 1200,- ½-parten faktureres ved oppstart treninger kvart halvår 

Treningsavgift – Rekrutt A 1600,- ½-parten faktureres ved oppstart treninger kvart halvår 

Treningsavgift – Open Klasse 2000,- ½-parten faktureres ved oppstart treninger kvart halvår 

11 VEDLEGG 3: ORGANISASJONSPLAN YSSS 31.12.2023 

 

YSSS har ikkje p.t. oppretta rolla Dagleg Leiar. Organisering og leiing er å ansjå som ivaretatt av eit 
arbeidande styre beståande av: 

• Styreleiar: Bernt-Aage Ulstein (på val) 

• Nesteleiar: Katrine Vestbøstad (på val) 

• Kasserar: Martin Jung Leine  

• Styremedlem: Silje Slotsvik  

• Styremedlem: Cian Walsh (på val) 

Symjeskulekoordinator rapporterer til nestleiar i styret. 

Trenere rapporterer til sportsleg leiar. 

Instruktørar rapporterer til leder Symjeskulekoordinator. 

Styreleiar har personalansvar for Symjeskulekoordinator. 

YSSS har følgende utvalg og komiteer som skal velges på årsmøtet: 

• Kontrollutvalg 

• Valgkomité 

I tillegg kan styret utnevne andre utvalg/komitéar ved behov. 

Styret

Symjeskulekoordinator

(Sigrid Sætre)

Instruktører

Sportslig leder

(Cian Walsh)

Trenere

Utvalg utnevnt av 
styret/årsmøtet


